
1.
Опис на состојбите во областа и дефинирање на проблемот

1.1
Опис на состојбите 
Правото на простување (милост) на државата кон сторителите на казнени дела е познат во правните системи, како овластување на државата под услови пропишани со закон, против сторители на кривични дела да не се покренува казнено гонење или на веќе осудените лица казната да им биде простена или ублажена. Институтот амнестија наоѓа смисла во неприкосновеното право на казнување на државата, од каде произлегува и правото на простување на сторителот на казненото дело.

Имајќи во предвид дека целта на казнувањето не се состои само во одмаздата-казнувањето на сторителот за стореното дело туку примарната цел е ресоцијализација на сторителите во иднина истите да не се јавуваат како сторители на кривични дела се оцени дека е неопходно донесувањето на еден ваклов закон.
  Воедно, Министерството за правда при подготвувањето на овој предлог-закон ги имаше во  предвид условите во Казнено-поправните установи како институции кои треба да овозможат и обезбедат успешна ресоцијализација на осуденичката популација и кои неспорно се пренатрупани, условите за престој се многу ниски, оценети од меѓународните организации како нехумани, опасноста од криминална инфекција во казнено поправните установи е реална заради што се оцени дека е неопходно донесување на еден ваков закон со кој група на лица осудени на казна затвор до 6 месеци –лесни кривични дела ке се ослободат од издржување на казната затвор. За останатата затворска популација е предвидено намалување н вкупната казна за 30%  освен за делата кои со предлог законот се иземени од амнестија. Истовремено ќе се започне и со пробацијата и на овој начин ќе се создадат услови за успешна ресоцијализација на осуденичката популација.

. 

1.2
Причини за проблемите кои се предмет на разгледување 
Условите во Казнено-поправните установи како институции кои треба да овозможат и обезбедат успешна ресоцијализација на осуденичката популација  неспорно се пренатрупани, условите за престој се многу ниски, оценети од меѓународните организации како нехумани, опасноста од криминална инфекција во казнено поправните установи е реална, а можноста за нивна ресоцијализација релативно ниска. 
2. 
Цели на предлог регулативата
Целите што ќе се постигнат со донесување на Закон за амнестија се

 - ресоцијализација на сторителите на кривични дела;

- финансиско растеретување на Буџетот на Република Македонија, во однос на издржувањето на затворската популација.







Основна цел на Законот за амнестија е ефикасна ресоцијализација на осудените лица, преку растеретување на затворите од прекумерниот број на лица кои се наоѓаат на отслужување на затворска казна и генерално подобрување на затворските услови кои треба да овозможат хуман третман и ефективна ресоцијализација на затворската популација.
3.
Можни решенија (опции)

3.1
Опис на решението „не прави ништо“  
Доколку Владата не го прифати предлогот на законот за амнестија, ќе се оневозможи ефикасна ресоцијализација на затворската популација, и ќе се задржи истата состојба со пренатрупаност на затворите и невозможност за ефектуирање на потебата за хуман третман на осудените лица.
3.2
Опис на можните решенија (опции) за решавање на проблемот

Доколку Владата го прифати предложениот текст на Закон , ќе  се примени  институтот амнестија како акт на милост на државата за поефикасна реализација на осудените лица и генерално подобрување на условите во казнено-поправните установи за еден похуман третман на осуденичката популација.
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија 

4.2
Фискални влијанија 

Позитивно:Предложениот закон нема да предизвика дополнителни финансиски импликации врз Буџетот на Република Македонија
Негативно:нема
4.3
Социјални влијанија 

Позитивно:-посредно: ќе се овозможи на лицата осудени на казна затвор до 6 месеци, а кои воедно се изрекуваат за помалку општествено опасни дела да бидат ослободени од извршување на казната затвор со што превентивно ќе се делува истите да не дојдат во допир со затворската популација и можност понатаму да се јават како сторители на потешки кривични дела, а имајќи ја во предвид сегашната пренатрупаност во повеќето казнено-поправни установи.  
Позитивно: Ќе влијае врз јакнењето на рехабилитативниот концепт и помагање на процесот на реинтеграција на осудените лица.
4.4
Влијанија врз животната средина 

Нема
4.5
Административни влијанија и трошоци – 
а) трошоци за спроведување-нема 
б)трошоци за почитување на регулативата 
5.
Консултации

5.1
Засегнати страни и начин на вклучување-
Засегнати страни- Казнено-поправни установи, судови, осудени лица 

Начин на вклучување: Предлог законот е објавен на веб порталот на Министерството за правдаи ЕНЕР. Воедно истиот беше предмет на расправа пред Советот за реформа и на јавна расправа на ден 7.11.2017 година на која беа поканети и зедоа учество преставници на невладини организации кои ја следат предметната материја. 
5.2
Преглед на добиените и вградените мислења :  текстот на предлог законот беше предмет на расправа пред Советот за реформа и на јавна расправа и испратен на мислење до Секретаријатот за законодавство и Министерството за финансии.
Во текстот на законот целосно се вградени забелешките од Секретаријатот за законодавство.

На јавната расправа беше предложено и прифатено да се разработи основот за донесување на законот. Воедно  беше прифатен предлогот  предмет на амнестија да биде и кривичното дело „злосторничко здружување“. Имено, дел од дискутантите укажаа дека токму ова кривично дело било злоупотребено од страна на минатата власт за „политичка осуда“ на голем број неистомисленици. Сите дискутанти го поздравија и прифатија донесувањето на предлог-законот како неопходно потребен.
5.3
Мислењата кои не биле земени предвид и зошто: 
Мислења од ЕНЕР: Членот 2 став 1 од Законот е нејасен и недоречен. Додека ставот 2 јасно ја опфаќа целокупната казна, што значи и главната и споредната казна, од правосилната пресуда,  ставот 1 не пропишува што ако покрај главната казна до шест месеци затвор судот има изречено и споредна казна со пресудата. Или законодавецот очекува судовите да го решат тоа прашање со донесување на т.н правни ставови, коишто повторно во јавноста ќе го постават прашањето на судскиот интегритет и правилно постапување. Законодавецот мора да научи да користи прецизни термини и јасни норми, кои покрај другото ќе ја гарантираат и правната.
 - Со Законот за амнестија се уредува ослободување од извршување на казна затвор на лица осудени со правосилна пресуда, согласно услови и постапка утврдена со овој закон.

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Опцијата не прави ништо: Има негативно фискално и посредно негативно економско влијание.
Доколку остане истото решение односно Владата не го прифати предлогот на законот за амнестија, ќе се оневозможи ефикасна ресоцијализација на затворската популација, и ќе се задржи истата состојба со пренатрупаност на затворите и невозможност за ефектуирање на потебата за хуман третман на осудените лица.

Има фискално позитивно влијание, економско посредно позитивно влијание. Негативно влијание нема. Нема административни трошоци и трошоци за спроведување и за почитување на регулативата.

6.2
Ризици во спроведувањето и примената на секое од можните решенија (опции)

             -Нема
6.3
Препорачано решение со образложение
Опција Регулаторна мерка: Доколку Владата го прифати предложениот текст на Закон, ќе  се примени  институтот амнестија како акт на милост на државата за поефикасна реализација на осудените лица и генерално подобрување на условите во казнено-поправните установи за еден похуман третман на осуденичката популација.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области-Нема
7.2
Потребни подзаконски акти и рок за нивно донесување:Нема
7.3
Органи на државната управа, државни органи и други органи надлежни за спроведување: казнено –поправни установи, судови, јавно обвинителство
7.4
Активности за обезбедување на ефикасно спроведување на предлогот на закон:почитување на законските рокови определени со предлог законот за амнестија.
8.
Следење и евалуација

8.1 
Начин на следење на спроведувањето 

8.2
Евалуација на ефектите од предлогот на закон и рокови 
Со донесување на Законот за амнестија ќе се овозможи ефикасна ресоцијализација на осудените лица, преку растеретување на затворите од прекумерниот број на лица кои се наоѓаат на отслужување на затворска казна и генерално подобрување на затворските услови кои треба да овозможат хуман третман и ефективна ресоцијализација на затворската популација. Исто така ќе се овозможи на лицата осудени на казна затвор до 6 месеци, а кои воедно се изрекуваат за помалку општествено опасни дела да бидат ослободени од извршување на казната затвор со што превентивно ќе се делува истите да не дојдат во допир со затворската популација и можност понатаму да се јават како сторители на потешки кривични дела, а имајќи ја во предвид сегашната пренатрупаност во повеќето казнено-поправни установи. За останатиот дел од лицата осудени на казна затвор над 6 месеци, а кои не се опфатени со членот 5 од предлог законот со кој се предвидени кривичните дела кои не се предмет на амнестија, вкупната казна затвор ќе им се намали за 30% што треба да делува позитивно во однос на нивната желба за ресоцијализација. 
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 

